
Marilah kita berusaha meningkatkan keimanan dan

ketakwaan kepada Allah & dengan melaksanakan segala suruhan

dan menjauhi segala larangan-Nya. Mudah-mudahan kita beroleh

keampunan di dunia dan akhirat.




Sidang Jumaat yang dirahmati Allah Taala.

Setiap orang Islam baik lelaki mahupun perempuan
mempunyal maruah diri masing-masing. Maruah bermaksud
kehormatan atau harga diri. Ia merupakan benteng utama yang
memelihara seseorang daripada terjerumus ke dalam dosa dan
kehinaan. Antara ancaman besar terhadap maruah diri pada hari ini
1alah hubungan terlarang sama ada melalui pergaulan bebas
(ikhtilat), perzinaan, hubungan sesama jantina, mahupun hubungan
yang melanggar batas syarak walaupun tidak sampai kepada zina

secara zahir.

Allah ¢ dengan tegas melarang perbuatan zina dan segala

jalan yang membawa kepada zina seperti yang dinyatakan melalui

firman-Nya dalam surah al-Isra’ ayat 32:

Yang bermaksud: “Dan janganiah kamu mendekati zina,
sesungguhnya zina itu adalah suatu perbuatan yang keji dan suatu

jalan yang buruk.”




Menerusi ayat ini, dapat kita fahami bahawa Allah & bukan

sahaja melarang zina, bahkan melarang mendekatinya, 1aitu segala
bentuk perbuatan yang boleh membuka pintu kepada maksiat
tersebut seperti pergaulan bebas tanpa batas, perhubungan sulit,
pertemuan berdua-duaan (dating), serta sebarang perbuatan yang

membawa kepada rangsangan syahwat dan keruntuhan akhlak.

Kadangkala, zina dan hubungan terlarang bermula dengan
perkara yang dianggap kecil seperti tidak menjaga pandangan,
berbalas mesej antara bukan mahram serta melayari media sosial
tanpa batas. Ia juga boleh bermula melalui pergaulan semasa
belajar atau ‘kemesraan’ di tempat kerja melibatkan suami atau
isteri orang. Media melaporkan bahawa sebahagian kes perceraian

berpunca daripada kecurangan dan skandal dengan orang ketiga.

Perbuatan keluar berjalan berdua antara lelaki dan perempuan
bukan mahram perlu ditegah oleh i1bu bapa. Ia tidak boleh
dinormalisasikan walaupun dalam kalangan pasangan bertunang
kerana hubungan tersebut belum halal dan masih tertakluk kepada
batas pergaulan syarak. Kegagalan ibu bapa mengawal dan
mendidik anak-anak tentang bahaya pergaulan bebas merupakan
antara punca perzinaan boleh menjadi semakin berleluasa.

Demikian juga, ibu bapa dan penjaga perlu memainkan peranan




untuk menasihati anak mereka supaya sentiasa berpakaian
menutup aurat. Jangan berpakaian seksi atau memuat naik video

dan gambar di media sosial dengan aksi yang tidak sopan.

Rasulullah #: telah memberikan peringatan yang sangat jelas
tentang bahaya zina dan hubungan terlarang. Sabda Baginda %
dalam sebuah hadis yang diriwayatkan oleh Imam al-Bukhari dan

Imam Muslim:

Yang bermaksud: “7Tidaklah seseorang itu berzina ketika dia

berzina sedangkan dia dalam keadaan beriman.”

Hadis in1 menunjukkan bahawa perbuatan zina boleh
melemahkan iman dan jiwa, serta mengundang kemurkaan Allah

%. Antara kesan buruk yang lain adalah keruntuhan institusi

keluarga dan rosaknya keturunan. Ini disokong oleh fakta bahawa
hubungan terlarang menyebabkan kelahiran anak luar nikah dan
kes pembuangan bayi. Berdasarkan data rasmi yang dilaporkan

dalam Dewan Negara, terdapat lebih 68,000 anak warganegara




Malaysia tidak sah taraf dilahirkan di Malaysia dari 2020 hingga

Oktober 2024. Jumlah ini amat membimbangkan kita semua.

Sidang Jumaat yang berbahagia.

Menjaga maruah diri bukan hanya tanggungjawab individu,
bahkan tanggungjawab bersama sebagai sebuah masyarakat.
Sesungguhnya, jalan yang halal adalah melalui perkahwinan. Ia
adalah penyelesaian yang diberkati oleh Allah & bagi
menyalurkan fitrah manusia. Rasulullah # bersabda dalam hadis

riwayat Imam al-Bukhari dan Imam Muslim yang bermaksud:

“Wahai para pemuda, sesiapa dalam kalangan kamu yang
mampu, maka hendaklah dia berkahwin, kerana perkahwinan itu

2

lebih menundukkan pandangan dan lebih memelihara kemaluan.’

Jauhilah segala bentuk hubungan terlarang. Islam mengajar
kita mengawal hawa nafsu, menjaga batas pergaulan dan sentiasa

W

memohon perlindungan Allah i agar kita semua dipelihara

daripada fitnah syahwat.




Sidang Jumaat yang dikasihi sekalian

Mengakhiri khutbah pada hari Jumaat yang mulia ini1, khatib ingin

menekankan beberapa kesimpulan penting.

Pertama, maruah diri adalah suatu anugerah Allah & kepada setiap

manusia. Umat Islam baik lelaki atau perempuan wajib menjaga

maruah dirinya.

Kedua, Allah 2% memerintahkan kita supaya jangan sesekali

mendekati zina kerana ia adalah suatu perbuatan yang sangat keji

dan membawa banyak kesan yang buruk.

Ketiga, penyelesaian bagi masalah zina, maksiat dan hubungan
terlarang antaranya adalah dengan menjaga pandangan dan maruah

diri serta berkahwin bagi yang mampu.

